
மத்தம் கொண்டாள்; சிறுவர் இல்லத்துக்கு அவர் களுடன் தொடர்ந்தாள். அவளால் சாப்பிடமுடிய வில்லை; தண்ணிர் அருந்தக்கூட முடியவில்லை. சாப்பாட்டு நேரத்தில், தன் மகன் சாப்பிடுவதைக் காண சிறுவர் இல்லத்துக்கு ரகசியமாகச் சென்று விடுவாள். மற்றத் தாய்மார்களும் அவ்வாறுதான் செய்கிரு.ர்கள்-அவர்கள் அநேகமாக பசியுடனேயே செல்வார்கள்!”
அதன் பிறகு, அந்தப் பையன் இறந்துவிட்டான். என் மருமகள் ஓர் இரவில் அவளாகவே நீரில் மூழ்கி மாண்டாள். தெய்வமே அவளுக்கு நீந்தத் தெரியும், ஆனல் அவள் அப்புறம் ஜீவித்திருக்க விரும்பவில்லை. வட கரையில் அவள் உடலை நாங்கள் தேடிப்பிடித் தோம்!” என்று முடித்தான் செம்படவக்கிழவன்.
யாரும் எதுவும் சொல்லவில்லை; யாரும் எதுவும் சொல்லவிரும்பவில்லை.

